
Izjava OHR-a na konferenciji
za  medije  međunarodnih
organizacija u Mostaru
Ustavna  i  pravna  komisija  sutra  može  dati  podržati  borbi
protiv kriminala

Ustavna i pravna komisija Doma naroda BiH će sutra biti u
mogućnosti dati Domu naroda BiH šansu da razmotri amandmane na
ključne  zakone  što  će  osigurati  efikasno  i  nezavisno
procesuiranje osoba optuženih za ratne zločine, organizirani
kriminal i ekonomski kriminal u BiH.

Ustavna i pravna komisija razmatra amandmane na sadašnji Zakon
o  Sudu  BiH,  Zakon  o  Tužiteljstvu  BiH  i  nacrtu  Zakona  o
ustupanju  predmeta  Međunarodnog  kaznenog  suda  za  bivšu
Jugoslaviju  Tužiteljstvu  BiH.  Ovi  amandmani  bi  uspostavli
sistem Registra koji će podržavati Sud i Tužiteljstvo BiH.
Sistemi Registara su usvojeni u sudovima, širom svijeta kao
sredstva koja osiguravaju fer sudske procese.

Sistem  Registra  podržava  nezavisnost  sudova,  na  primjer,
osiguravajući  da  se  sudije  za  određene  slučajeve  nasumice
odaberu, zatim pomazući Sudu da odabere kvalificirane advokate
odbrane, koji bi bili na raspolaganju optuženima i koji bi
dobijali adekvatnu naknadu.

Registar također osigurava da se sudska sredstva koriste što
je moguće efikasnije, na taj način izbjegavajući nepotrebne
zastoje. Sud i Tužiteljstvo BiH će u svojoj nadležnosti imati
neke od najozbiljnijih zločina u BiH, uključujući slučajeve
ratnih zločina i organizovanog kriminala. Registar će biti tu
da im, za to, osigura potrebne kapacitete.

Predloženi amandmani podržavaju najviše sudske institucije u
BiH, uključujući i Sud BiH, Tužiteljstvo BiH i Ministarstvo

pravde  BiH.  Ne  usvajanjem  predloženih  amandmana  Ustavna  i
pravna komisija onemogućit će Domu naroda BiH da razmatraju te
amandmane.  To  neće  samo  oslabiti  kapacitet  BiH  da  održi
Vladavinu  prava,  nego  u  pitanje  dovodi  i  ispunjavanje
međunarodnih  obaveza  BiH,  koje  se  tiču  saradnje  sa
Međunarodnim Tribunalom, a također bi značilo da BiH neće biti
spremna za prebacivanje prvih slučajeva sa Međunarodnog suda
na  Sud  BiH  početkom  2005.  Ne  glasanje  za  ove  amandmae
predstavlja glasanje za ostanak ratnih zločinaca na slobodi i
organizovanog kriminala na našim ulicama.

Visoki predstavnik Paddy Ashdown i glavna tužiteljica Haškog
Tribunala  Carla  del  Ponte,  su  jutros,  razgovarali  o  ovom
pitanju  na  sastanku  u  Hagu.  Oni  su  naglasili  važnost
uspostavljanja  pravnog  sistema  koji  bi  omogućio  efikasno
procesuiranje slučajeva ratnih zločina u sudovima u BiH.

 

Posljednje ekonomske statistike

Donio sam kopije posljednjeg ekonomskog izvještaja OHR-a. Kao
što znate, ovaj izvještaj sadrži mjesečne podatke iz kojih se
može dobiti kratak uvid u ekonomiju BiH.

Izvještaj pokazuje da KM i dalje uživa povjerenje investitora.
Između januara i avgusta 2004. godine, Centralna banka je
prodala neto 434,4 miliona KM. To znači da se euro kao i
ostale strane valute po ukupnim količinama više mijenjao u KM
nego što se KM mijenjala u druge valute.

Također, izvještaj pokazuje da dok je značajno porastao izvoz
u godišnjim usporedbama,  vrijednost uvoza još uvijek prelazi
vrijednost izvoza, te je stopa nezaposlenosti u Federaciji i
dalje je veoma visoka.

Sa sobom sam donio kopije ovog izvještaja, a zainteresirani će
također  moći  naći  izvještaj  na  OHR-ovoj  web  stranici
www.ohr.int

